(Uppskot til)

Kunngerð

um

at fyrisita peningaogn hjá ómyndugum og persónum undir verju.
Við heimild í § 7 í løgtingslóg nr. xx frá xx.xx.2009 um at fyrisita ogn hjá aldursómyndingi og persóni undir verju o.a. verður ásett:
§ 1. Hendan kunngerðin er galdandi fyri verjumál fyri ómyndug og fyri fíggjarlig viðurskifti fevnd av øðrum verjumáli fyri vaksin eftir kapittul 1 og 2 í verjumálslógini, Anordning om ikrafttræden for Færøerne af værgemålsloven.

Kapittul 1.

Skyldur verjans

Skráseting, notering og tinglýsing

§ 2. Tá verjumálið byrjar, skal verjin gera ein lista yvir alla ogn og skuld, sum er fevnd av verjumálinum. Tað sama er galdandi, um tað seinni við heimild í § 9 í verjumálslógini verður avgjørt at víðka verjumálið til at fevna um fleiri ognir og skuld.
Stk. 2. Leysafæ skal bara takast við, um tað er serliga virðismikið.

Stk. 3. Listin skal sendast til fyrisitingardeildina ella Ríkisumboðið saman við tí fyrsta roknskapinum.

Stk. 4. Reglurnar í stk. 1-3 er ikki galdandi, um foreldur eru verjar fyri børn undir 18 ár, sum búgva heima.
§ 3. Fyrisitur verjin reiðan pening, sum ikki skal fyrisitast í góðkendari fyrisitingardeild, skal hesin setast inn á eina konto í einum peningastovni í navninum hjá tí, sum er undir verjumáli. Verjin skal geva kontoina átekning um, at hon er fevnd av fyrisitingini hjá verjanum.

Stk. 2. Fyrisitur verjin virðisbrævaognir (fondsaktiver), sum ikki skulu fyrisitast í góðkendari fyrisitingardeild, og eru tey skrásett í einari virðisbrævamiðstøð, skal verjin fáa skrásett, at ognin er fevnd av fyrisitingini hjá verjanum. Virðisbrævaognir (fondsaktivir), undantikið obligatiónir, skulu eisini so vítt gjørligt noterast við navni við upplýsing um, at ognin er fevnd av fyrisiting verjans.
Stk. 3. Fyrisitur verjin virðisbrøv, sum er til í fysiskum formi, og sum ikki skulu fyrisitast í góðkendari fyrisitingardeild, skal verjin geva pappírinum átekning um, at tey eru fevnd av fyrisitingini hjá verjanum, og skal so vítt gjørligt lata tey notera við navni.

Stk. 4. Fyrisitur verjin veðbrøv í fastogn, skal verjin, umframt átekningina, sum er ásett í stk. 3, geva veðbrævinum átekning um, at fráboðan sbrt. § kapittul 51 í rættargangslógini og aðrar fráboðanir, sum sambært lógini skulu gevast til veðognaran (pantikreditor), frameftir skulu sendast verjanum. Átekningin skal tinglýsast. 

§ 4. Verjin skal lata dóm eftir verjumálslógini § 6 um frátøku av rættarliga virkisevninum tinglýsa í persónsbókini.

Stk. 2. Um ein ómyndugur eigur ella ognast fastogn, skal verjin lata ómyndugleikan tinglýsa á ognini.

Stk. 3. Fráboðan til tinglýsing skal gerast beinanvegin, tá verjumálið byrjar ella fastogn ognast.

Roknskapur verjans

§ 5. Fær verjin inntøkur vegna tann, sum er undir verju, skal verjin føra roknskap yvir fyrisiting sína av hesum inntøkum (inntøkuroknskap). Roknskaparárið er kalendaraárið.
Stk. 2. Inntøkuroknskapurin skal upplýsa inntøkur og útreiðslur, upplýsa innistandandi á tí konto, sum er nevnd í § 31, stk. 1, og upplýsa møguligt avlop, sum er flutt ella skal flytast til ognina.
§ 6. Fyrisitur verjin pening, sum ikki skal fyrisitast í eini góðkendari fyrisitingardeild, skal verjin gera roknskap fyri hendan partin av ognini (ognarroknskap). Roknskaparárið er kalendaraárið.

Stk. 2. Í ognarroknskapinum skal vera uppgerð yvir ogn undir fyrisiting við tilskilan um tilgongd og frágongd í árinum.

§ 7. Fastir og aðrir yrkisverjar skulu við atliti til roknskap og bókhald virða góðan roknskapar- og bókhaldssið.

Stk. 2. Advokatar, ið virka sum fastir ella aðrir yrkisverjar, skulu virða reglurnar í bókhaldslógini, og viðtøkurnar hjá Advokatsamfundinum um skyldur advokatsins við handfaring av fæi, sum er litið teimum í hendur, og góðkendar av Justitsministerinum við heimild í rættargangslógini § 127, við teimum uppískoytum, sum ásett eru í hesi kunngerð.
§ 8. Inntøkuroknskapurin, jf. § 5, og møguligur ognarroknskapur, jf. § 6, skal sendast til ta fyrisitingardeild, sum fyrisitur ognina.
Stk. 2. Verður ogn ikki fyrisitin í góðkendari fyrisitingardeild, skal inntøkuroknskapurin og møguligur ognarroknskapur sendast til Ríkisumboðið.

Stk. 3. Roknskapurin skal verður innlatin innan 1. juni eftirfylgjandi árið.

§ 9. Ognarroknskapur skal einans latast inn, um peningaognin, sum verjin fyrisitur, er kr. 75.000 ella hægri.
Stk. 2. Inntøkuroknskapur fyri aldursómynding skal einans latast inn í tí kalendaraárinum, tá inntøkan, sum verjin hevur móttikið, er hægi enn kr. 60.000. Hetta er tó treytað av:

1) at faðir ella móðir aldursómyndingin er verji ella bæði í felag, og 

2) at aldursómyndingin hevur búð hjá øðrum ella báðum verjum í 9 mánaðar av árinum.

Stk. 3. Reglan í stk. 2 er eisini galdandi fyri verjumál viðvíkjandi vaksnum heimabúgvandi børnum.

Stk. 4. Ríkisumboðið kann loyva, at reglan í stk. 2 verður brúkt, hóast verjin ikki er ein av foreldrum hjá aldurómynduga.

§ 10. Ríkisumboðið kann, uttan mun til regluna í § 9, til einhvørja tíð áleggja einum verja at lata inn roknskap, um tað verður hildið at vera serlig orsøk fyri hesum.

§ 11. Fyrisitingardeildin ella Ríkisumboðið grannskoða roknskapin, sum verjin letur inn eftir § 8. Gjøgnumgongd og neyðugt skjalaeftirlit skal verða laga eftir og standa í rímiligt mát við støddina av upphæddunum og umstøðunum yvirhøvur.

§ 12. Tá verjumálið endar, skal verjin leggja fram roknskap fyri tí persóninum, sum var undir verju, ella deyðsbúgvinum hjá viðkomandi. Fer verjumálið til ein nýggjan verja, skal roknskapurin leggjast fram fyri hesum.

Avmarking í  útgjaldinum av inntøkum
§ 13. Ríkisumboðið kann heilt ella partvíst steðgað útgjalding av inntøkum til verjan, um verjin ikki letur inn roknskap, ella um tað eru serligar umstøður yvirhøvur.
Kapittul 2.

Hvar skal ogn setast
§ 14. Reglurnar í hesum kapittinum eru galdandi fyri

1) peningaogn, sum skal fyrisitast í eini góðkendari fyrisitingardeild, jb. § 2, stk. 1 í løgtingslóg um at fyrisita ogn hjá aldursómyndugum og persónum undir verju o.a., og
2) peningaogn, sum verður fyrisitin av verjanum, jb. § 2, stk. 2, nr. 2 í løgtingslógini 

§ 15. Peningaogn, sum ikki er sett inn sum kontant innistandandi, skal setast í virðir eftir niðanfyristandandi reglum.

§ 16. Setast kann í rentuberandi obligatiónir, um hesar vera handlaðar á einum skipaðum marknaði, jb. stk. 2, og eru útgivnar í eini peningaeind hjá einum av teimum í stk. 2, nevndu londunum.

Stk. 2. Er marknaðurin í einum EU/EØS-land, skal marknaðurin lúka treytirnar nevndar í artikul 4, nr. 14, í “direktiv om markeder for finansielle instrumenter”. Er marknaðurin uttanfyri eitt ES/EØS-land, skal marknaðurin vera limur av The World Federation of Exchanges og vera í einum landi, sum er fullur limur í Felagsskapinum fyri Fíggjarligum Samarbeiði og Menning (OECD).

Stk. 3. Setast kann ikki í premiuobligatiónir.
Stk. 4. Reglurnar í § 22, stk. 1, 1. pkt. og stk. 2, vera brúktar samsvarandi, tá sett verður í vinnuobligatiónir og konvertiblar obligatiónir.
§ 17. Obligatiónir kunnu ikki keypast fyri ein prís, sum fer uppum áljóðandi virðið. Obligatiónir, sum verða útdrignar við einum ískoyti uppá eitt ávíst prosenttal av áljóðandi virðinum, kunnu tó keypast fyri ein prís, sum ikki fer uppum útdragingarupphæddina.
§ 18. Í mesta lagi helvtin av peningaognini, jb. tó § 19, stk. 2, § 21, stk. 3, og § 23, kann setast í

1) vinnuobligatiónir og konvertiblar obligatiónir,
2) vinningsbýtisgevandi íløgufeløg ella deildir hjá slíkum,

3) sparikassaskjøl fyri ábyrgdarkapitali og lutakassaskjøl fyri lutakapitali, og

4) partabrøv.

§ 19. Setast kan í partar av vinnisbýtisgevandi íløgufeløgum ella deildir hjá slíkum, um hesar koma undir “lov om investeringsforeninger og specialforeninger samt andre kollektive investeringsordninger m.v.” ella samsvarandi ES/EØS-lóggávu. Tað er ein treyt, at tað í viðtøkunum hjá íløgufelagnum ikki er áseting um
1) at felagið kann geva árligan stuðul av ognini til humaniterar ella almenngagnligar felagsskapir,

2) at felagið kann luta út av síni ogn tey ár, tá vinningurin av íløgum ikki samsvarar við tørvin fyri inntøku, ella
3) at útloysing ikki kann vera gjørd í einum frammanundan ásettum tíðarskeiði.

Stk. 2. Øll peningaogn kann, uttan mun til markið í § 18, verða sett í partar av íløgufeløgum ella deildir hjá slíkum, um felagið ella deildin sambært viðtøkum sínum einans kann gera íløgur í obligatiónir, sum lúka krøvini í § 16, stk. 1 og 2, og um tað sambært viðtøkunum í mesta lagi kann setast 50 prosent í vinnuobligatiónir, og um tað ikki kann verða sett í premiuobligatiónir og konvertiblar obligatiónirm. Tað er eisini ein treyt, at viðtøkurnar hjá íløgufelagnum ikki hava ásetingar, som nevnt í stk. 1, 2. pkt., nr. 1-3.

§ 20. Tað kann vera sett í sparikassaskjøl fyri ábyrgdarkapitali ella lutakassaskjøl fyri fyri lutakapitali, um skjølini sambært viðtøkum sparikassans ella lutakassans eru umsetilig.
Stk. 2. Reglurnar í § 22, stk. 1, 1. pkt., og stk. 2 verða brúktar samsvarandi.

§ 21. Tað kann verða sett í partabrøv, um hesi verða handlaði á einum skipaðum marknaði, jb. stk. 2, og eru útgivnin í eini peningaeind hjá einum av teimum í stk. 2, nevndu londunum.

Stk. 2. Er marknaðurin í einum EU/EØS-land, skal marknaðurin lúka treytirnar nevndar í artikul 4, nr. 14, í “direktiv om markeder for finansielle instrumenter”. Er marknaðurin uttanfyri eitt ES/EØS-land, skal marknaðurin vera limur av The World Federation of Exchanges og vera í einum landi, sum er fullur limur í Felagsskapinum fyri Fíggjarligum Samarbeiði og Menning (OECD).

Stk. 3. Við víðkan av partabrøvum kann tekningsrætturin, sum er knýttur til partabrøvini, verða brúktur, hóast farið verður út um markið, sum er ásett í § 18, og hóast partabrøvini ikki lúka treytirnar í stk. 1 og 2. Tað sama er galdandi við móttøku av frípartabrøvum (fondsaktier).

§ 22. Í einum felagið kann í mesta lagi keypast partabrøv svarandi  til 15 prosent av partapeningi felagsins. Harafturat kunnu einans keypast partabrøv, sum sambært avgerð tikin á seinasta vanliga aðalfundi felagsins hevur givið vinning, jb. tó stk. 4.
Stk. 2. Í mesta lagi 15 prosent av peningaognina kann setast í partabrøv í einum felagið.
Stk. 3. Reglurnar í stk. 1 og 2 verða ikki brúktar uppá frípartabrøv (fondsaktier) ella partabrøv, sum við víðkan av partabrøvum verða fingin við at brúka tekningsrættin, sum er knýttur til partabrøvini.

Stk. 4. Við umskipan av sparikassum og lutakassum til partafeløg eftir §§ 207-213 i “lov om finansiel virksomhed” kunnu sparikassaskjøl fyri ábyrgdarkapitali og lutakassaskjøl fyri lutakapitali, uttan mun til stk. 1, 2. pkt., verða umbýtt við partabrøv eftir § 208, stk. 2, í nevndu lóg. Verður tað við umskpanini gjørt eitt holdingsfelag, sum skal halda fram við sparikassapartafelagnum ella lutakassapartafelagnum, kunnu skjølini, uttan mun til stk. 1, 2. pkt., verða umbýtt við partabrøv í holdingfelagnum.
§ 23. Upphæddir, sum verða fingnar við avhending af ognum, sum nevnt í § 18, kunnu aftur verða settar í samsvarandi ognir, hóast farið verður út um markið, sum er ásett í § 18.
§ 24. Við keyp av partabrøvum verður útrokningin av mørkunum í § 18 og § 22, stk. 2, gjørt grundað á kursvirðið á teimum ognum, sum verða fyrisitin av eini fyrisitingardeild um tað mundið, tá fleiri ognir verða fingnar. Um ongin almenn kursáseting er, verður skjalprógvaða handilsvirðið lagt til grund.
Stk. 2. Fyrisitur verjin peningaogn eftir § 2, stk. 2, nr. 2 í løgtingslóg um at fyrisita ogn hjá aldursómyndugum og persónum undir verju o.a., verður virðið av hesum ognum um tað mundið, tá fleiri ognir verða fingnar, lagt til grund fyri útrokningini eftir stk. 1.  
§ 25. Peningaogn kann setast í í fastogn afturfyri tinglýst veð í ognini, um veðbrævið saman við frammanfyristandandi prioritetum umroknaðir til kontantvirðið, hevur eina trygd, sum er innanfyri 80 prosent av virðismetingini, og um ognin hevur hóskandi brunatrygd.

Stk. 2. Veðbrævið kann ikki verða keypt fyri ein prís, sum er hægri enn restskuldin.
§ 26. Peningaogn, sum afturfyri veð, verður sett í fastogn, sum verjin eigur, skal góðkennast av Ríkisumboðnum.
Stk. 2. Peningaogn, sum afturfyri veð, verður sett í fastogn, sum varandi heilt ella partvíst er innrættað og ætlað til serligt vinnuvirksemi, skal góðkennast av  Ríkisumboðnum.
§ 27. Útlendingastovan kann geva loyvi til, at peningaogn verður sett í á annan hátt enn ásett í hesum kapittlinum, um serligir umstøður tala fyri hesum.
Kapittul 3.

Fyrisiting

§ 28. Peningaogn, sum er 75.000 kr. ella hægri, skal fyrisitast í eini góðkendari fyrisitingardeild, jb. løgtingslóg um at fyrisita ogn hjá aldursómyndugum og persónum undir verju o.a. § 2, stk. 1.

Stk. 2. Peningaogn, sum er minni enn 75.000 kr., skal fyrisitast í eini fyrisitingardeild, um hendan frammanundan fyrisitur peningaogn, ella um tað verður roknað við, at peningaognin seinni fer upp um 75.000 kr.

Stk. 3. Um peningaognin seinni fer undir 75.000 kr., og tað ikki kann roknast við, at peningaognin aftur gerst 75.000 kr. ella hægri, letur fyrisitingardeildin eftir áheitan verjanum peningaognina.

Stk. 4. Er peningaognin heilt ella partvís eitt krav mótvegis verjanum, skal peningaognin altíð fyrisitast í eini fyrisitingardeild.
§ 29. Verjin fyrisitur peningaogn, sum ikki sambært løgtingslógini § 2, stk. 1, skal fyrisitast í eini fyrisitingardeild. Ríkisumboðið kann tó, um serligar grundir eru fyri hesum, gera av at peningaognin, sum verður fyrisitin av verjanum, skal fyrisitast í eini fyrisitingardeild.  
§ 30. Peningaogn, sum skal fyrisitast í eini fyrisitingardeild, kann ikki verða fyrisitin í fleiri fyrisitingardeildum.
Stk. 2. Verjin avger í hvørjari fyrisitingardeild, peningaognin skal verða fyrisitin. Fyrisitingardeildin skal við 3 mánaðar ávarðing flyta peningaognina til fyrisiting í eini aðrari fyrisitingardeild, um verjin biður um tað.

Stk. 3. Reglan í stk. 2 er ikki galdandi, um tað í testamenti ella við gávubrævi er avgjørt, at peningaognin skal fyrisitast í eini ávísari fyrisitingardeild. Hevur ein arvaleggjari ella ein gávugevari tikið sovorna avgerð, kan verjin einans krevja at fáa peningaognina flutta í eina aðra fyrisitingardeild, um Útlendingastovan játtar hesum.
Stk. 4. Ein fyrisitingardeild, sum hevur fingið peningaogn at fyrisita, kann einans við játtan frá Útlendingastovuni uppsiga fyrisitingina.
§ 31. Av inntøkunum kann verjin, uttan mun til um ein møguliga ogn verður fyrisitin av verjanum ella av eini fyrisitingardeild, lata eina upphædd upp til 20.000 kr., ella tað sum harumframt má roknast at vera neyðugt til framhaldandi útreiðslur, standa á eina serligari konto í einum peningastovni tilhoyrandi tann, sum er undir verju. Verjin skal geva kontoina átekning um, at hon er fevnd av fyrisiting verjans.

Stk. 2. Verjin kan harafturat, hóast reglurnar í kapittul 3, hava hjá sær reiðan pening upp til 1.500 kr, um hetta má roknast at vera neyðugt.  
Latan av peningaogn til eina fyrisitingardeild
§ 32. Almennir myndugleikar, tryggingarfeløg, pensjónskassar og peningastovnar, sum gjalda út framhaldandi veitingar til verjan, skulu boða frá hesum. Fráboðanin skal gevast til fyrisitingardeildina, um hendan fyrisitur peningaogn fyri tann, sum er undir verju. Um so er ikki skal fráboðanin gevast Ríkisumboðnum. Fráboðanin skal upplýsa navn og bústað hjá verjanum, og navn, bústað og p-tal hjá tí, sum er undir verju, umframt støddina á mánaðarligu bruttoveitingini um tað mundið, tá boðað verður frá.

Stk. 2. Tað skal ikki gevast fráboðan um pensjónsveitingar, sum verður útgoldnar sambært almannapensjónslógini.
§ 33. Frammanundan ella samstundis sum peningaogn verður latin eini góðkendari fyrisitingardeild at fyrisita, skal tann, sum rindar inn peningaognina, lata inn eina fyrisitingarfráboðan til fyrisitingardeildina. Avrit av møguligum testamenti, búsuppgerð, gávubrævi ella annað skjalprógv skal leggjast við. Eisini skal hjáleggjast dóps- ella føðiváttan og skjalprógv fyri p-talinum hjá tí, sum er undir verju. Er verjin tilnevndur, skal verjutilnevningin hjáleggjast.
§ 34. Fyrisitingarfráboðanin skal upplýsa
1) navn, bústað og p-tal hjá tí, sum er undir verju,
2) navn, bústað og p-tal hjá verjanum,
3) hvaðani peningaognin stavar frá,
4) møguligar serligar ásetingar í fyrisitingargrundarlagnum um útgjald av rentum og vinningsbýti  og um útgjald av peningaognini,

5) støddin og samansetingin av peningaognini, og

6) um kontohavari fær pensjón.

Stk. 2. Um ogn, sum er fevnd av verjumálinum, er bundin, skal fyrisitingarfráboðanin upplýsa, sum ásett í stk. 1, umframt upplýsa um

1) navn arvaleggjarans og bústaðin við deyða og deyðsdagin,

2) hvussu búgvið er uppgjørt,

3) longd á ognarbindingini, og

4) í hvønn mun kapitalurin er tvingsilsarvur, men einans um frávik við testamenti er gjørt frá vanligu reglunum um fyrisiting av bundnum arvi.
§ 35. Fyrisitingardeildin skal hava teldutilfar um stovnaðar konti tøkt til Útlendingastovuna, tá biðið verður um tað. Tilfarið skal fyri hvørja konto sær innihalda upplýsing um
1) p-tal hjá tí, sum er undir verju,

2) kontonummar í fyrisitingardeildini,

3) tíðspunktið tá kontoin varð stovnað,

4) støddin og samansetingin av peningaognini, gjørt upp á obligatiónir, partabrøv, reiðuupphædd og annað,

5) um ognin er bundin, fyri rentunjótingarkapital eisini upplýsing um, um tann, sum er undir verju, er kapitaleigari ella rentunjótari, og
6) um verjin er roknskaparskyldugur

Stk. 2. Teldutilfarið skal latast í einum excel-fíli og sendast Útlandingastovuni á cd-rom.
§ 36. Fyrisitingardeildin skal ansa eftir, at peningaognin, sum sambært fyrisitingarfráboðanini skal latast inn til fyrisitingardeildina, verður latin inn.
Stk. 2. Tvingsulsinnheinting av ogn kann vanliga einans verða framd við samtykki verjans.
§ 37. Fyrisitur fyrisitingardeildin peningaogn, skal deildin gera ta skráseting, notering og tinglýsing, sum er nevnd í § 3, fyri ta ogn, sum verður fyrisitin í fyrisitingardeildini við tilskilan um, at ognin er undir fyrisiting v.m. hjá fyrisitingardeildini. 
Umsiting hjá fyrisitingardeildini
§ 38. Fyrisitingardeildin kann innseta reiðan pening á uppsøgn til hægstu vanligu innlánsrentu ella eftir áheitan frá verjanum setast á anfordring. Tá ein upphædd verður fingin við útdraging, innfrían ella á annan hátt, skal fyrisitingardeildin boða verjanum frá hesum við umbøn um at upplýsa, hvussu peningaognin skal setast, um tað ikki er gjørd serlig avtala um hetta.
Stk. 2. Fer upphæddin, sum stendur á anfordring, uppum 75.000 kr., skal fyrisitingardeildin skrivliga kunna verjan um hetta og biðja verjan avgera, hvussu upphæddin skal setast. Verjin skal samstundis fáa fráboðan um, at um fyrisitingardeildin ikki innan 2 mánaðar hevur fingið áheitan um ávísa setan, so verður innistandandi reiðupeningurin settur á uppsøgn til hægstu vanligu innlánsrentu.

Stk. 3. Reglurnar í stk. 2 verðu ikki brúktar, um fyrisitingardeildin veit, at upphæddin um stutta tíð aftur fer niður um 75.000 kr.
§ 39. Fyrisitingardeildin skal ansa eftir, at setan aftur (“genanbringelse”) verður gjørd samsvarandi § 3 í løgtingslóg um at fyrisita ogn hjá aldursómyndugum og persónum undir verju o.a. og kapittul 3 í hesi kunngerð.
§ 40. Fyrisitingardeildin kann vanliga einans við samtykki frá verjanum selja ogn, uppsiga veðbrøv og skuldarbrøv, brúka ella selja tekningsrættindi ella partabrævarættindi og seta reiðan pening. Slík gerð kann fremjast uttan samtykki verjans, um tað ikki ber til at fáa váttan frá verjanum, ella gerðin er neyðug fyri at varðveita kapitalin.
Stk. 2. Áheitan um rættarlig stig grundað á fyrisitin virðisbrøv, kann vanliga einans verða innlatin við samtykki fraa verjanum. Er verjin skuldnari sambært virðisbrævinum, kann slík áheitan einans verða latin inn við góðkenning frá Ríkisumboðnum.
§ 41. Fyrisitingardeildin skal góðkenna broyting í trygdini fyri ella í skyldunum sambært virðisbrøvum, heruppií skuldaryvirtøku. Avgerðin krevur vanliga samtykki frá verjanum.
Stk. 2. Er verjin skuldnari sambært virðisbrævinum, krevja broytingar eftir stk. 1 góðkenning frá Ríkisumboðnum.

Stk. 3. Undirskrift hjá fyrisitingardeildini kemur í staðin fyri undirskrift verjans við fyrisitnum peningaognum.
§ 42. Gevur verjin ikki samtykki eftir reglunum í § 36, stk. 2, § 40, stk. 1 og 2, og § 41, stk. 1, og heldur fyrisitingardeildin, at hetta stríðir móti áhugamálunum hjá tí, sum er undir verju, skal spurningurin leggjast fyri Útlendingastovuna. Tað sama er galdandi, um fyrisitingardeilin annars heldur avgerðir verjans stríða móti áhugamálunum hjá tí, sum er undir verju.  
§ 43. Fyrisitingardeildin skal í fyrisitingini av veðbrøvum og øðrum virðisbrøvum, sum er útgivin sambært “bekendtgørelse om ydelse af henstand med udbetaling af umyndige livsarvingers arv” ansa eftir, at treytir í virðisbrævinum um rindan av rentu og aðrar serligar treytir verða hildnar.
§ 44. Atkvøðurættin sambært fyrisitnum peningaognum hevur verjin, um ikki annað er avgjørt. Fyrisitingardeildin skal taka sær atkvøðurættin, um fyrisitingardeildin gerst varug við, at tað er neyðugt fyri at varðveita ognina ella fyri at tryggja framtíðar vinning av ognini.

Stk. 2. Fellur vinningurin til ein annan enn kapitaleigarin, fellur atkvøðurætturin altíð til fyrisitingardeildina, um ikki annað er avgjørt. 
§ 45. Fyrisitingardeilin skal annars ansa eftir, at peningaognin verður fyrisiting á tryggjandi hátt, herundir at virðisbrøv ikki avoldast.
§ 46. Fyrisitingardeildin skal ansa eftir, at útgjalding av peningaogn ella partar av henni einans verður gjørd við góðkenning frá Ríkisumboðnum, jb. verjumálslógini § 39.

Stk. 2. Letur verjin inn umsókn til fyrisitingardeildina um frígeving av ogn, skal fyrisitingardeildin senda umsóknina víðari til Ríkisumboðið við upplýsing um stødd og samanseting av ognini og møguligar aðrar upplýsingar.
§ 47. Fallnar rentur verða eftir áheitan útgoldnar til verjan inntil 12 mánaðar aftaná forfallstíð, jb. tó stk. 2.
Stk. 2. Fyrisitingardeildin kann avgera, at einans partur av rentunum verður útgoldin, um samlaða inntøkan ivaleyst má metast at fara uppum tað, sum tann, sum er undir verju, tørvar. Fyrisitingardeildin kann avgera, at verjin skal leggja fram fíggjarætlan um brúk av inntøkum.  
§ 48. Um fyrisitingardeildin flýggjar út peningaogn til verjan sambært § 28, stk. 3, skal fyrisitingardeildin boða Ríkisumboðnum frá hesum. 
§ 49. Tá verjumálið heldur uppat, skal peningaognin uttan uppsøgn vera tøk hjá tí, sum var undir verju, ella deyðsbúgvi hansara. Bundin ogn verður framhaldandi fyrisitin í tráð við ásetingarnar í testamenti, gávubrævi o.l. 
Kapittul 4.

Eftirlit við fyrisitingardeildunum

§ 50. Útlendingastovan hevur eftirlit við fyrisitingardeildunum. Útlendingastovan kann krevja allar upplýsingar frá fyrisitingardeildunum, sum eru neyðugar fyri eitt fullgott eftirlit.
§ 51. Avgerð hjá fyrisitingardeild kann kærast til Útlendingastovuna, hvørs avgerð er endalig.

§ 52. Starvsfólk í fyrisitingardeildunum hava tagnarskyldu um tað, sum tey fáa kunnleika um viðvíkjandi fyrisiting av peningaogn.

Kapittul 5.

Gildiskoma v.m.

§ 53. Hendan kunnngerð kemur í gildi 1. januar 2010.
§ 54. Reglurnar í hesi kunngerð eru galdandi fyri roknskapir fyri 2009 og frameftir.
Innlendismálaráðið, dagf.
Annika Olsen,

landsstýriskvinna

/ Rúni Joensen

